
AKTA JALAN-JALAN PERSEKUTUAN (PENGURUSAN PERSENDIRIAN) 1984 
 

PERINTAH JALAN-JALAN PERSEKUTUAN (PENGURUSAN PERSENDIRIAN)      
(PUNGUTAN TOL) (TAMBAK JOHOR-LEBUH RAYA JOHOR BAHRU-TAMPOI)    

(PINDAAN) 2016 
 
 

PADA menjalankan kuasa yang diberikan oleh seksyen 2                                                                       

Akta Jalan-Jalan Persekutuan (Pengurusan Persendirian) 1984 [Akta 306], Menteri 

membuat perintah yang berikut: 

 

Nama dan permulaan kuat kuasa 

1. (1) Perintah ini bolehlah dinamakan Perintah Jalan-Jalan Persekutuan 

(Pengurusan Persendirian) (Pungutan Tol) (Tambak Johor-Lebuh Raya Johor 

Bahru-Tampoi) (Pindaan) 2016. 

 

 (2) Perintah ini disifatkan telah mula berkuat kuasa pada 12 Januari 2012. 

 

Pindaan perenggan 2 

2. Perintah Jalan-Jalan Persekutuan (Pengurusan Persendirian) (Pungutan Tol) 

(Tambak Johor-Lebuhraya Johor Bahru-Tampoi) 1989 [P.U. (A) 14/1989], yang disebut 

“Perintah ibu” dalam Perintah ini, dipinda dalam subperenggan 2(1)— 

 

(a) dengan menggantikan perkataan “Projek Lebuh Raya Utara-Selatan 

Berhad” dengan perkataan “Projek Lebuh Raya Usahasama Berhad”; 

 

(b) dengan menggantikan perkataan “1 Januari 2002 hingga 31 Mei 2030” 

dengan perkataan “12 Januari 2012 sehingga 31 Disember 2038”; dan 

 

(c) dengan menggantikan perkataan “ruang (2) Jadual Pertama, tol yang 

sesuai yang dinyatakan dalam ruang (2) Jadual Pertama mengikut                  

tahun-tahun konsesi yang dinyatakan dalam ruang (1) Jadual itu”                  

dengan perkataan “ruang (1) Jadual Pertama, tol yang sesuai yang 

dinyatakan dalam ruang (2)”.  

 


